
					এই পাতাটির মুদ্রণ সংশোধন করা প্রয়োজন। 
পরিত্রাণ - (న
তৃতীয়। আমাদের দুঃখই ভালো, কিন্তু তোমাকে আমরা নিয়ে যাব। চতুর্থ। আমাদের মাধবপুরে ছেলেমেয়েরা পর্যন্ত কঁাদছে, সে কি কেবল ভাত না পেয়ে । তা নয়। তুমি চলে এসেছ ব'লে। তোমাকে আমরা ধরে নিয়ে যাব।
উদয়। আরে চুপ কর, চুপ কর ও কথা বলিস নে। পঞ্চম। রাজা তোমাকে ছাড়বে না। আমরা তোমাকে জোর করে নিয়ে যাব। আমরা রাজাকে মানি নে— আমরা তোমাকে রাজা করব।
প্রতাপাদিত্যের প্রবেশ
প্রতাপ । কাকে মানিস নে রে । তোরা কাকে রাজা করবি । প্রজাগণ। মহারাজ, পেন্নাম হই। প্রথম । আমরা তোমার কাছে দরবার করতে এসেছি । প্রতাপ । কিসের দরবার ?
প্রথম। আমরা যুবরাজকে চাই।
প্রতাপ । বলিস কী রে । , সকলে। ই মহারাজ, আমরা যুবরাজকে মাধবপুরে নিয়ে যাব। প্রতাপ । আর ফাকি দিবি । খাজনা দেবার নামটি করবি নে !
সকলে । অন্ন বিনে মরছি যে । প্রতাপ । মরতে তো সকলকেই হবে। বেটারা, রাজার দেন বাকি রেখে
মরবি ?
প্রথম। আচ্ছা, আমরা না খেয়েই খাজনা দেব, কিন্তু যুবরাজকে আমাদের দাও।
মরি তো ওঁরই হাতে মরব।
প্রতাপ । সে বড়ো দেরি নেই। তোদের সর্দার কোথায় রে ?
দ্বিতীয় । ( প্রথমকে দেখাইয়া ) এই-যে আমাদের গণেশ সর্দার । প্রতাপ। ও নয়— সেই বৈরাগীটা। প্রথম। আমাদের ঠাকুর । তিনি তো পুজোয় বসেছেন। এখনই আসবেন।
ওহ-যে এসেছেন ।
ধনঞ্জয় বৈরাগীর প্রবেশ
ধনঞ্জয় । দয়া যখন হয় তখন সাধনা না করেই পাওয়া যায়। ভয় ছিল, কাঙালদের দরজা থেকেই ফিরতে হয় বা। প্রভুর কৃপা হল, রাজাকে অমনি দেখতে

		 এই পাতা শেষ সম্পাদিত হয়েছে ১৭:২৪টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

